LIGJ
Nr. 72/2014

PEER PERDORIMIN E ARMEVE TE ZJARRIT
Né mbéshtetje t&€ neneve 78 dhe 83, pika 1, t& Kushtetutés, me propozimin e Késhillit t€ Ministrave,

KUVENDI
I REPUBLIKES SE SHQIPERISE

VENDOSTI:

Neni 1
Qéllimi

Qéllimi 1 kétij ligji éshté standardizimi dhe pé€rcaktimi i ményrés s€ pérdorimit t€ arméve t€ zjarrit nga punonjésit
e policis€ dhe subjekte té tjera, t& ciléve ligji n€ fuqi u njeh pérdorimin e arméve té zjarrit, né pérmbushje t& detyrave
té tyre.
Neni 2
Objekti dhe fusha e veprimit

1.Ky ligj pércakton ményrén dhe parimet e pérgjithshme t€ pérdorimit t€ arméve té zjarrit nga subjektet, t€ cilave
pérdorimi i tyre u &sht€ njohur me lig;j.

2. Ky ligj éshté i detyrueshém pér punonjésit e Policis¢ se Shtetit, pér Forcat ¢ Armatosura t&€ Republikés s¢
Shqipérisé, kur pérdoren pér vendosjen e rendit vetém né rastet kur forcat e policisé nuk jané né€ gjendje ta kryejné
até, si dhe pér subjekte té tjera g€ jané t& pajisura me armé zjarri né bazé té njé ligji t€ posagém.

3. NE rastet kur pérdorimi i arméve t€ zjarrit kérkohet pér ploté€simin e drejtpérdrejté t€ misionit t€ mbrojtjes sé
pavarésisé, térésisé territoriale dhe té rendit kushtetues té€ Republikés s¢ Shqipérisé apo té njé misioni jashté vendit,
t& caktuar nga autoritetet kompetente, pérdorimi i tyre béhet sipas rregullave t€ angazhimit, t€ miratuara nga Shefi i
Shtabit té Pérgjithshém t€ Forcave t€ Armatosura, né zbatim t€ misionit t€ caktuar dhe n€ pérputhje me
legjislacionin e brendshém e até ndérkombétar t€ ratifikuar nga Republika e Shqipérisé.

Neni 3
Pérkufizime

Né kété ligj termat e méposhtém kané kéto kuptime:

a) “Punonjés policie” €shté personi i eméruar né strukturat e policisé g€ mban gradé policore, sipas ligjit pér
Policiné e Shtetit;

b) “Subjekte té tjera” jan€ punonjésit e Policis€ s&¢ Burgjeve, Shérbimit Informativ té Shtetit, Shérbimit Privat t&
Sigurisé Fizike, Forcave t&¢ Armatosura, si dhe subjektet e tjera qé jané pajisur me armé zjarri né€ bazé t& njé ligji t&
posacém;

¢) “Mjet i fundit” &shté arma e zjarrit si mjeti ekstrem i pérdorimit t& forcés, kur mjetet e tjera qé pérdoren nga
subjektet e kétij ligji nuk kan€ dhéné rezultat ose kur duket qarté€ se pérdorimi i tyre nuk do té keté sukses;

¢) “Vend i géndrimit t€ detyrueshém t& personit” €sht€ institucioni i paraburgimit ose burgimit, banesa, territori,
spitali psikiatrik, vendi ku detyrohet t€ qéndrojé personi, ndaj t€ cilit éshté vendosur njé masé sigurimi personal e
karakterit shtréngues;

d) “Armé zjarri” jané mjetet e pércaktuara né€ ligjin né€ fuqi pér armét né Republikén e Shqipérisé.

dh) “Objektiv i ligishém” &shté synimi q€ ndjekin subjektet e kétij ligji gjaté ushtrimit t€ funksioneve t€ tyre, né
pajtim me standardet ndérkombétare t€ t€ drejtave t€ njeriut dhe me ligjin né€ fuqi.

Neni 4
Kushtet e pérdorimit té armés

1. Punonjésit e Policis€ sé Shtetit dhe subjektet e tjera mund ta pé€rdorin armén e zjarrit t€ shérbimit, né
ushtrim t€ detyrave t€ tyre dhe né pérputhje me dispozitat e kétij ligji, vet€ém atéheré kur €shté absolutisht e
domosdoshme dhe vetém si mjet i fundit pér t€ parandaluar ose neutralizuar veprimet e dhunshme t&
rrezikshme t€ personit me rrezikshméri té lart€ pér jetén dhe shéndetin e tij dhe personave té treté, kur mjetet e



tjera t€ pérdorimit t€ forcés nuk kané dhéné rezultat ose nuk arrijné objektivat e ligjshém té detyrave
funksionale.

2. Shmangia e njé€ rreziku népérmjet pérdorimit t€ arméve té zjarrit nga subjektet q€ u njihet kjo e drejté,
béhet pér t& mbrojtur jetén, shéndetin, t€ drejtat dhe interesat e tyre ose t€ njé tjetri nga njé€ sulm i padrejté, i
vérteté dhe i gastit, me kusht qé karakteri i mbrojtjes t€ jeté n€ proporcion me rrezikshmérin€ e sulmit, si dhe
kur u kérkohet pér t€ pérballuar njé rrezik real dhe t€ gastit, g€ kércénon até ose nj€ person tjetér apo pasuring e
tyre nga njé démtim i ré€nd€, me kusht q€ t€ mos jet€ i provokuar prej tij dhe démi i shkaktuar t€ mos jeté mé i
madh se démi i zmbrapsur.

Neni 5
Evidentimi i arméve té zjarrit né regjistér

1. Punonjésit e Policisé s€ Shtetit dhe subjektet e tjera q€ jané pajisur me armé zjarri, né baz€ té njé ligji té
posacém, t€ cilét jané t€ autorizuar t€ mbajné e t€ pérdorin armé zjarri dhe municion pérkatés, duhet t’i evidentojné
ato né regjistrat e njésive ku subjektet shérbejné.

2. Ményra e evidentimit, forma dhe formati i regjistrit rregullohen nga ligji pér armét.

Neni 6
Pérgjegjésia pér pasojat e pérdorimit té armés

1. Punonjésit e policisé apo subjektet e tjera, t€ cilat pérdorin armé zjarri, kané pérgjegjési personale, pérveg
rasteve né té cilat punonjési éshté né pérbérje té njésisé qé vepron né njé€ operacion policor ose ushtarak, né zbatim t&
nenit 173, pika 2, t€ Kushtetut€s, dhe kur urdhri i dhéné nga drejtuesi i operacionit pér t&€ gélluar nuk &shté i
kundérligjshém.

2. Punonjésit e Policisé sé Shtetit dhe subjektet e tjera, kur pérdorin armét e zjarrit né kundérshtim me kété ligj,
pérgjigjen penalisht, sipas llojit t€ veprés penale t&€ kryer, né pé€rputhje me legjislacionin penal t€¢ Republikés s€
Shqipérisé.

Neni 7
Shmangia e rrezikut publik

1. Pérdorimi i arméve t€ zjarrit pér t€ shmangur njé rrezik publik, qé paraget njé tubim i dhunshém
personash, duhet t€ b&het né pérputhje me parashikimet e kétij ligji.

2. Pérdorimi i arméve t€ zjarrit €shté 1 lejueshém vetém kundér personave t€ veganté t€ armatosur, té cilét
kryejné vepra té dukshme dhune kundér jetés sé personit ose shérbimeve té policisé dhe shérbimeve gé kryejné
subjektet e tjera q€ mbajn€ dhe pérdorin armé, kur pérdorimi i masave t€ tjera shtrénguese nuk ka dhéné
rezultatet e déshiruara.

3. Ndalohet t& gélluarit n€ ajér me armé zjarri mbi grumbullime njerézish, si njé ményré pér shpérndarjen e tyre.

Neni 8
E drejta pér pérdorimin e armés sé zjarrit

1. Punonjésit e policis€ dhe subjektet e tjera, n€ pérmbushje t& detyrave funksionale pérkatése, mund té pérdorin
armét e zjarrit nése nuk ka ményré tjetér:

a) pér t€ mbrojtur jetén dhe shéndetin tij, si dhe jetén e personave té tjeré nga sulme té pashmangshme ose pér té
parandaluar vazhdimésing e aktit kriminal q€ shkakton rrezik t€ larté pér jetén;

b) pér té arrestuar ose penguar largimin e njé personi g€ u reziston me dhuné urdhrave t€ ligjshém té dhéné nga
punonjési i policis€ dhe me veprimet e tij paraqet rrezik qartésisht t&€ dukshém pér jetén e punonjésit t€ policisé ose
personave té tjer¢;

c) pér t&€ parandaluar largimin nga vendi i gqéndrimit t€ detyrueshém t€ personit qé paraget rrezik té
pashmangshém pér jetén e personave t€ tjeré dhe q€ nuk u bindet urdhrave té ligjshém t& dhéné nga punonjési i
policisg;

¢) pér t€ zmbrapsur sulmin ndaj nj€ objekti publik ose privat, nése &shté€ qartésisht e dukshme qé jeta e personit, i
cili e siguron até, ose personave té tjeré éshté né rrezik.



2. Késhilli i Ministrave miraton rregulla t€ detajuara pér pérdorimin e arméve té zjarrit.

Neni 9
Paralajmérimi pér pérdorimin e armés sé zjarrit

1. Pérpara pérdorimit t€ arméve t& zjarrit punonjésit e policisé dhe subjektet e tjera duhet t& identifikojné veten si
té till€, si dhe t’1 japin njé paralajmérim t€ qarté, duke u shprehur me z¢€ t€ larté “Ndal”, ndjekur nga paralajmérimi i
dyt€ “Ndal se do t€ q€lloj”, nése ai nuk ndalet.

2. N¢ rrethana objektivisht t&€ pamundura, t& ngutshme, mund t€ mos béhet paralajmérimi né rast se njé veprim i
tillé rrezikon subjektet e kétij ligji ose personat e tjeré nga njé rrezik i castit pér jetén. Né kété rast géllohet pa
paralajmérim, duke synuar n€ pjesét e poshtme té€ trupit.

Neni 10
Pérdorimi i arméve té zjarrit ndaj kafshéve

1. Armét e zjarrit pérdoren kundér kafshéve nga subjektet e kétij ligji, né€ rast se ato pérbé&jné rrezik té
menjéhershém sulmi ndaj jetés ose rrezik pér jetén dhe shéndetin e njerézve nga s€émundje infektuese.

2. Armét e zjarrit pérdoren kundér kafshéve té sémura dhe t€ plagosura réndé€, qé cenojné shéndetin publik, kur
nuk ekziston mundésia qé nj€ veteriner apo pronari t€ ndérmarré masat e nevojshme pér kurimin e tyre.

3. Punonjési i policis€ qé vret kafshé t€ egra, n€ kushtet e pikave 1 dhe 2, t€ kétij neni, informon pér kété rast
strukturén e shérbimit pyjor pérkatés dhe menaxhuesin e zonés sé€ gjuetisg.

Neni 11
Komisioni i shqyrtimit té rasteve té pérdorimit té armés

1. Pér analizimin e rasteve, né t€ cilat éshté pérdorur arma e zjarrit nga punonjésit e policis¢ dhe nuk kané ardhur
pasoja pér jetén ose shéndetin e personit, krijohet komisioni pér shqyrtimin disiplinor t€ rasteve t€ pérdorimit té
arméve té zjarrit dhe pérgjegjésit e drejtuesve té policisé.

2. Komisioni ka pér detyré té pércaktojé:

a) nése pérdorimi i armés sé zjarrit Esht€ béré né€ pérputhje me standardet t€ dhéna né Manualin e Politikave dhe
Procedurave té Policisé sé Shtetit;

b) t€ b&jé rekomandime pér pérmirésim ose ndryshim t& trajnimit, menaxhimit dhe politikave e procedurave té
shérbimit t€ Policisé sé Shtetit;

¢) té propozoj€ masa disiplinore kur jané shkelur procedurat standarde nga personat pérgjegjés.

3. Pérbérja dhe procedurat e funksionimit t&é kétij komisioni pércaktohen me udhézim t€ Ministrit t&€ Punéve té
Brendshme.

Neni 12
Detyrimi pér trajnim

1. Policia e Shtetit duhet t€ sigurojé q€ punonjésit e policisé dhe subjektet e tjera, né kuptim t& kétij ligji, me
pérjashtim t€ Forcave t&€ Armatosura, t€ kryejné trajnimin dhe testimin né pérputhje me standardet e vendosura pér
pérdorimin e arméve t€ zjarrit dhe t€ autorizohen t€ mbajné armé zjarri vetém pas certifikimit t€ veganté pér kété

qéllim.
2. Trajnimi i punonjésve realizohet sipas ligjeve dhe akteve nénligjore organike g€ normojné veprimtariné e tyre.
Neni 13
Aktet nénligjore

1. Ngarkohet Késhilli i Ministrave gé, brenda 3 muajve nga hyrja né fuqi e kétij ligji, té nxjerré akte nénligjore
ng zbatim t€ nenit 8, pika 2, t€ kétij ligji.

2. Ngarkohet Ministri i Punéve te Brendshme qé, brenda 3 muajve nga hyrja né€ fuqi e kétij ligji, t€ nxjerré
udhézimin né zbatim t& pikés 3, t& nenit 11, t& kétij ligji.

Neni 14
Shfuqizime



Ligji nr. 8290, daté 2.4.1998, “Pér pérdorimin e arméve t€ zjarrit”, i ndryshuar, si dhe ¢do akt tjetér qé bie né
kundérshtim me kété ligj shfuqgizohen.

Neni 15
Hyrja né fuqi

Ky ligj hyn né fuqi 15 dité pas botimit né Fletoren Zyrtare.
Miratuar né datén 10.7.2014
Shpallur me dekretin nr. 8648, daté 30.7.2014 té Presidentit té Republikés sé Shqipérisé, Bujar Nishani



